
Nafarroako Gorteetako kide eta Unión del Pueblo Navarro talde parlamentarioaren eledun José Javier Esparza Abaurrea jaunak, Legebiltzarreko Erregelamenduan xedatuaren babesean, Euskal Pilotako Nazioarteko Federazioaren erabakiari buruzko honako mozio hau aurkezten du, Osoko Bilkuran eztabaidatzeko:
Zioen azalpena
Euskal Pilotako Nazioarteko Federazioak joan den abenduaren 28an –larunbata– Iruñean egindako biltzar orokorrean erabaki zuen bere estatutuak aldatzea, Euskadiko Euskal Pilota Federazioa eskubide osoko kide gisa onartzeko. Erabaki hori ikusita, eta kontuan hartuta Espainiako Pilota Federazioak eta Euskal Pilotako Nazioarteko Federazioko zenbait kidek salatutako irregulartasunak, Nazioarteko Federazioko afiliatu guztien informaziorako eta parte-hatzerako eskubideak urratzea dakartenak, Unión del Pueblo Navarro talde parlamentarioak uste du hartutako erabaki horiek zuzenbide osoz deusezak direla eta aurkaratu egin behar direla, bai kirol arloko justiziaren aitzinean, bai arlo zibilekoan, egoera bidegabe hori zuzentzeko.
Hori dela-eta, Unión del Pueblo Navarrok honako erabaki-proposamen hau aurkeztuko dio Parlamentuaren Osoko Bilkurari:
1. Espainiako kirol instituzio eskudunei eskatzen diegu behar diren instantzien aitzinean legez jardun dezaten Euskal Pilotako Nazioarteko Federazioak hartutako erabakiak baliogabetzeko.
2. Espainiako Gobernua premiatzen dugu Kirolaren Legearen 48. artikulua alda dezan –autonomia-erkidegoetako selekzioek nazioartean parte-hartzea ahalbidetzen du–, Espainiako kirol autonomiko osoarendako arazo baten sorburua delako eta Espainiako kirol instituzio guztiek –bai Espainiako Komite Olinpikoak, bai Espainiako Kirol Elkarteak (ADESP)– artikulu hori indargabetzea eskatu dutelako".
Iruñean, 2024ko abenduaren 30ean
Foru parlamentaria: José Javier Esparza Abaurrea
